
REVISTA VASCONGADA 17 

SEASKA MAITAGARRIYA 

(Azkeneko indar-neurtzeetan Aldeera irabazia.) 

«ORI BEGI EDERREN» NEURRIYAN 

Euskalduna naiz jayotzez 

Euskaldun utsa biyotzez 

Baita asaben odolez; 

Euskera gozo lastangarriya 

Eman ziraten izkuntzez 

Mintzoaren atzegiñez 

Eta nere zorionez, 

Aztuko ez detana errez 

Jayo nintzan sorterriya 

Da gure Euskalerriya 

Jaungoikoak beresiya; 

Beste erridi zenbait bezela 

Ez da nerea aundiya 

Baizik medar ta urriya 

Baña bai ongi orniya 
Ederra eta argiya. 

Bere soñeko magalak 

Dira mendiyen egalak 

Soroz ederki apalak; 

Bordacho pollit chukun egiñak 

Ardi estalpe chapalak 

Edo baserri zabalak 

Eta zugasti itzalak 

Ayez gañerako galak. 

Intzaren negar malkuak 

Ibai ta errekachuak 

Guritzen dizte kolkuak; 

Belardi eze, baratz mardulak 

Saroi gordiñ loretzuak 

Dira dituben ausuak 

Eta choriyen doñuak 

Gozorik bada gozuak 

Seazkarik ederrena 

Bertan arkitu nubena 

Ordañikan ez dubena; 

Euskerakiko eresiekin 

Bigun azi nindubena 

Maitagarririk onena 

Lendik nere aitarena 

Amonak saitzen zubena. 

Ez baita urrezko azka 

Jayoterriko seazka 

Ez diru eta ez bazka; 

Dollor azkori seazka onek 

Ematen diyete nazka 

Eta buruari aska 

Asten dira erderazka 

Edo euskerari kozka. 

Neri gertatutzen bazait 

Orrelakorikan noizbait 

Zoratu egingo naiz nunbait; 

Oraindañoko arazoetan 

Euskeraz dakit nolabait 

Zaleturik nago zerbait 

Zaletasuna jungo etzait 

Ziñestuta bego zenbait. 

Naizelarik zalez ziatz 

Dala egun dala arratz 

Izkuntzak egiten dit atz; 

Gañerontzeko jun etorriya 
Bada gozo, bada garratz 

Jun dedilla legun naiz latz, 

Euskerakin nago baratz 

Beartzu edo aberatz. 

Seaskachotik beti ur, 

Birez beragandik labur 

Bizi nai det ta ez uzkur; 

Bere lastan bat ostutzeagatik 

Egingo nintzake lapur 

Ez naiz naitasunez makur 

Ez ere egiyetan zur 

Baizik gezurrakin beldur. 

Egiyen aldez gallena 

Gezurrarekin zekena 
Onak izan bear dubena; 

Orrengatikan azaldu nai det 

Nere erriyen omena 

Baita aritz santuena 

Gernikan degun arena 

Zarrez igartu danena. 

Jun dan urtesall batian 

Euskal batzar nagusian 

Gozenengoko mallian, 

Lerden ta sendo egon ziñana 

Zauzkat damu garunian 

Biyotzeko ayenian 

Oñaze bete betian 

Aldetik kendu eziñian. 

Sumitz abar lirañekin 

Eta artill kiskurrekin 

Seaska ziraten egin; 

Bizi asnasa aitutakuan 

Ta lurpean betiko etzin 

Aritzaren ostruekin 

Estaliko nauten jakin 

Litzake nere atzegin. 

Baldin au bada egiya 

¡¡Egi zoriongarriya!! 

Bijuakit laster biziya; 
¡Agur mendiyak! ¡Agur ibayak! 

Agur nere sorterriya 

Seaska maitagarriya 

Eta illobi guriya 

Aritz ostros estaliya. 

JOSÉ ELIZONDO 


